
I. — DES PAS SUR LA NEIGE

I

Negre sus blanc,
Sus la nèu cando 
Viron li corb,
Luen dins l’espai.

La plano linjo
Alin s’estiro,
Blanco à noun plus,
Rejo de glas.

La tafo duro
Amount clarejo
E trelusis
Contro lou cèu.

Calamo morto...
Sus la nèu palo
Uno pesado 
Alin s’envai...

De mounte vas, pesado estràni,
De mounte vas sus lou planas?

A l’asard, coume un pas de paure,
Camines de guingoi, amount;

T’en vas, t’envènes... Coume un glàri
Te seguissèn, te perdèn mai;




